
Կոդեին: Կիրառման սահմանափակումներ երեխաների և դեռահասների մոտ հազի և 
մրսածության բուժման համար: 

Դեղերի Եվրոպական գործակալությունը (EMA) որոշում է ընդունել մինչև 12 
տարեկան երեխաների և 12-18 տարեկան դեռահասների մոտ հազի և մրսածության 
բուժման համար կոդեին պարունակող դեղերի կիրառման սահմանափակումների 
մասին: 

Այս որոշումը հիմնված է Դեղերի Եվրոպական գործակալության ռիսկերի 
գնահատման կոմիտեի (PRAC) եզրակացության վրա: Կոդեինը օրգանիզմում 
փոխակերպվում է մորֆինի: Որոշ մարդկանց մոտ այդ մետաբոլիզմը նորմայից արագ 
է իրականանում, ինչը բերում է արյան մեջ մորֆինի քանակի կտրուկ բարձրացմանը: 
Մորֆինի բարձր մակարդակն իր հերթին կարող է նպաստել շնչառության ընկճմանը 
և մահվան վտանգի առաջացմանը:  

Մինչև 12 տարեկան երեխաների մոտ կոդեինի փոխակերպումը մորֆինի 
անկանխատեսելի է, հենց այդ պատճառով էլ այս տարիքային խումբն ունի կողմնակի 
ազդցությունների առաջացման բարձր ռիսկ: Ավելին, առավել ռիսկային է կոդեինի 
կիրառումը այն երեխաների համար, որոնք ունեն շնչառական խնդիրներ: 
Ի լրումն երեխաների տարիքային սահմանափակումների, խորհուրդ է տրվում 
չկիրառել կեդեինը նաև կերակրող մայրերին, քանի որ կոդեինը կաթի միջոցով 
փոխանցվում է երեխային: 

Խորհուրդ բժիշկներն՝ 

• Կոդեինի օգտագործումը հակացուցված է մինչև 12 տարեկան երեխաներին 
հազի և մրսածության բուժման համար: 

• Կոդեինի օգտագործումը հազի և մրսածության համար խորհուրդ չի տրվում 
12-18 տարեկան դեռահասների մոտ, որոնք ունեն շնչառական խնդիրներ: 

• Կոդեինի օգտագործումը հակացուցված է կրծքով կերակրող մայրերին և 
հիվանդներին , որոնց մոտ առկա է կոդեինի գերարագ մետաբոլիզմ :  

Այս նոր միջոցառումները հիմնված են հազի և մրսածության ժամանակ կոդեինի 
կիրառման վերաբերյալ առկա անվտանգության և արդյունավետության տվյալների, 
կլինիկական հետազոտությունների տվյալների, հետգրանցումային կիրառման 
տվյալների և այլ հրապարակված գրականության տվյալների վրա: 


